


Разгарніся навакол,

Хлебанарыхтоўка.

Агітуй жа, камсамол,

За яе, ты, лоўка!

І пайшла, пайшла гудзець,

Проста міла, люба,

Агітацыя штодзень

У чытальнях, клубах...

Адзін гутарку вядзе:

«Так, браток, і гэтак».

Той чытае грамадзе

Навіны ў газетах.

Зацікавіўся Ціхон,

Ганна ды Куліна,

Кажуць, гэты самагон

Гнаць зусім пакінем.

Лішкі хлеба мы ляпей,

Ад пудоў да фунтаў,

Навязём цяпер хутчэй

Да хлебапрадуктаў.

Вось узяўся камсамол,

Ну, і ўзяўся лоўка!

Тэмпам шпаркім усюды йдуць

Хлебанарыхтоўкі.




